
చాటుపద్యమణిమంజరి








    దేనియ లొల్కు; నీ వొసఁగు దివ్యవిభూషణచందనాదులన్

    మేనును నాసికేంద్రియము మెచ్చుర కొట్టరువెఱ్ఱధీనిధీ!




గుండమంత్రి




క. నెట్టన గజపతిదేవుని

    పట్టఁమునఁ గల్గు వీరభటసామంతుల్

    చుట్టములు దాతవే బళి!

    గట్టిగ గుండన్న కరుణ గల్గినకతనన్.




సింగనమంత్రి మాచఁడు




సీ. కులమును రూపును గుణమును గల్గిన

                    యింతి నిల్లాలుగా నేలవలయు

    వీర్యంబు హితమును వెరవును గల్గిన

                    పురుషుని బంటుగాఁ బ్రోవవలయు

    స్త్రీపెంపు వాటింప నోపక కలిమిమై

                    నిలయేలురాజును గొలువవలయు

    అఖిలంబు నెఱిఁగి దయాళుఁడై పెంపొందు

                    మూర్తి సద్గురుఁ డంచు మ్రొక్కవలయు

గీ. కాన నిన్నిగుణంబులు గల్గెనేని

    ఆలియెడఁ బుత్త్రునందు భూపాలువలన

    గురునిపట్టున సౌఖ్యంబు గూడు టరుదె

    మనుజమందార! సింగనమంత్రిమాచ!

సీ. న్యాయంబు దప్పని నరపతి

                    నరపతి పాలించునాడు నాడు

